
Аннотация: Ушбу мақолада жисмоний тарбия фанини ўқитиш сифати ва самарадорлигини 

тубдан яхшилаш, уни ҳаёт билан узвий боғлаган олиб бориш ўқувчиларни ижтимоий фойдали 

меҳнатга, Ватанни ҳимоя қилишга тайёрлаш жуда муҳимлиги таъкидланган. Жисмоний тарбия 

дарсини  ўтишда янги педагогик технологиялардан  фойдаланиш  кўрсатиб берилган. 

Калит сўзлар: узлуксиз таълим,иқтисодий барқарорлик, янги педагогик 

технология,педагогик тамойил, педагогик восита, интерактив методлар. 

Баркамол авлод орзуси-энг буюк орзу.Ўзбекистоннинг келажаги буюк эканига қатъий 

ишонч билан яшаётган халқимизнинг орзуси бу. Мустақиллик йилларида эзгу мақсадларимизни 

рўёбга чиқариш борасида улкан ишлар амалга оширилди. Узлуксиз таълимнинг -ўзбек модели 

сифатида эътироф этилган ва бугун ўз самарасини бераётган- “Кадрлар тайёрлаш миллий дастури” 

ўз вақтида узоқни кўзлаб бошлаган оламшумул 

ишларимизнинг асоси бўлиб хизмат қилмоқда. 

Мамлакатимиз мустақилликка эришгач қатор соҳалар тубдан ислоҳ қилинди, йўналишларга 

янгиликлар киритилиб, уларнинг янада ривожланишини таъминлаш мақсадида янги усуллар 

тадбиқ қилинди. Ислоҳотларнинг натижасини эса бугунги кунда ҳар қадамда кўришимиз мумкин. 

Барча соҳаларда бўлгани каби бу ислоҳотларнинг таълим йўнали-шидагиларини мустақиллик 

йилларидаги ўзгаришларнинг асосий бўғинини ташкил этади десак муболаға бўлмайди. 

Айни пайтда таълим-тарбия тизими тубдан ислоҳ қилинмоқда,  замон талаблари даражасига 

кўтарилмоқда миллий кадрлар тайёрлашнинг янги тизими барпо этилди, келажак учун баркамол, 

салоҳиятли авлодни тарбиялаш ҳозирги кунда давлат сиёсатининг устувор йўналишидир.Таълим 

муассасаларида жисмоний тарбия, спорт соғломлаштириш ишларини ривожлантириш, таълим 

олаётган талаба-ёшларнинг спорт турларига қизиқишини ошириш,  билими, кўникма ва 

малакаларини мустаҳкамлаш давр талабига айланди. 

Зеро, таълимнинг ёшлар ўртасида кенг тарғиб қилиниши, уларнинг илм-фанга бўлган 

қизиқишларининг ошиши, илм урфонидан баҳраманд бўлиб, фанларни мукаммал даражада 

ўрганишлари мамлакат ривожини таъминловчи муҳим омиллардан бўлиб ҳисобланиши ҳеч кимга 

сир эмас. Илм-фаннинг мукаммал даражада ўзлаштирилиши ўз навбатида техника- 

технологияларнинг ривожланишига, техниканинг ривожи эса меҳнат унумдорлигининг 

ошишига, меҳнат унумдорлигининг ошиши аҳоли моддий таъминотининг яхшиланишига олиб 

келади, бунинг асносида инсонларнинг ҳаёт тарзи янада яхшиланади. Аҳоли турмуш тарзининг 

яхшиланиши, иқтисодий барқарорликни кўрсатувчи кўрсаткич бўлса, иқтисоднинг барқарорлиги 

эса мамлакатнинг ривожланишини таъминловчи асосий 

меъзонлардан биридир. 

Жисмоний тарбия фанини ўқитиш сифати ва самарадорлигини тубдан яхшилаш, уни ҳаёт 

билан узвий боғлаган олиб бориш ўқувчиларни ижтимоий фойдали меҳнатга, Ватанни ҳимоя 

қилишга тайёрлаш жуда муҳимдир. 

Ҳозирги кунда мамлакатимизнинг олий таълим муассасалари олдида ёш мутахассисларни 

тайёрлаш самарадорлигини ошириш усулларини излаш, ўқитишнинг шакл ва методларини 

рационаллаштириш муаммоси ўз ечимини топмоқда. Бу муаммо одамлар ҳаётида тобора 

аҳамиятга эга бўлиб бораётган жисмоний маданият ва спорт соҳасида ҳам долзарб ҳисобланади. 

Республикамизда янги педагогик технологиянинг назарий асосларини яратиш ва амалиётга тадбиқ 

этиш зарурияти таълим тизимини ислоҳ қилиш, унинг салоҳиятини жаҳон миқёсига олиб чиқиш, 

таълим бозорини яратиш ва рақобатбардош мутахассисларни тайёрлаш вазифасидан келиб чиқади. 

Бугунги кунда таълим муассасаларида янги педагогик технологияни жорий этишга алоҳида 

эътибор қаратилмоқда. Жисмоний  тарбия  дарс жараёни педагогик жараённинг ажралмас бир 

қисми бўлиб, у ўсиб келаётган ёш авлодни таълим-тарбия жараёнида ҳар томонлама баркамол 

қилиб тарбиялашга қаратилган асосий педагогик воситалардан эканлигини олиб борган 

кузатишларимиз жараёнида ўз аксини топмоқда. Жисмоний тарбия  дарси ҳар томонлама янги 

педагогик тамойилларни ўз ичига олиб, таълим-тарбия жараёнида қўлланилиши керак бўлган 

вазифаларга таянади. Жисмоний тарбия дарси ва уни бошқарувчилик тизими ўта мураккаб бўлиб, 

кўриниши ўзига хос бўлган назарий, амалий, мустақил таълимларни жорий этишни талаб этади. 

Бир кўринишда жисмоний тарбия  дарс жараёни оддий бўлсада лекин, унда бажариладиган 

ҳаракат амаллари ўқувчи-талабаларни ҳар томонлама кўникма ва малакаларни ривожлантиришни 

талаб этади. Шунга асосан жисмоний тарбия дарс жараёнида янги педагогик ахборот 

технологияларидан фойдаланиш бугунги таълим тарбия       жараёнининг долзарб йўналиш-

ларидан бири эканлигини ҳаётни ўзи тақозо этмоқда. 

Бунинг учун таълим муассасаларида олиб борилаётган дарсларнинг  янада қизиқарли олиб 

борилиши, ўқувчи ва талабаларнинг дарсларда фаол иштирокини таъминлаш учун қуйидагиларни 

амалда тадбиқ этиш мақсадга мувофиқ: 

-дарсларни инновацион технологиялардан кенг фойдаланган ҳолда олиб бориш; 

-дарсларни ташкил этишда турли хил интерфаол усуллардан фойдаланишни ошириб, дарс 

динамикасини кўтариш; 

-маърузалар фақат ўқитувчининг монотон нутқидан иборат бўлиб қолмай унда 

талабаларнинг ҳам фаол иштирокини жорий этиш; 

-талабаларга бўлиб ўтадиган маъруза мавзуларини олдиндан бериб борилиши зарур. 

Бунда талабалар маъруза дарсларига киришдан олдин мавзуни ўқиб  келади ва ўқитувчи 

маърузаси асосида бу мавзу доирасидаги билимлари янада ошади. Мавзу  доирасидаги амалий 

ҳамда семинар дарслар асосида бу билимлар кўникмага айланиб боради; 

- семинар   дарсларини фақат савол-жавоб тарзида эмас, балки турли хил инновацион 

методикаларни ишга солган ҳолда талабалар томонидан ташкил қилинган турли хил ўйинлар 

асосида бойитилиши, дарсда талабалар фаоллигини таъминлаш билан бир қаторда, дарсларнинг 

қизиқарли бўлишини таъминлайди. Дарсларнинг  бундай ташкиллаштирилишида талабалар 

ўртасида келиб чиқиши мумкин бўлган низолардан  ўқитувчи томонидан бартараф этилиши ва 

дарс суратини тушурмаган ҳолда аудиторияни бошқара олиш малакаси талаб этилади. 

- дарсларни ўтишда аудиториядаги талабаларни кичик гуруҳларга бўлиш каби усуллардан 

фойдаланиш дарс зичлигининг янада оширилишига, минимум вақт ичида максимал натижага 

эришилишини таъминлашда кўмаклашади. 

Ҳозирги кунда таълим жараёнида интерактив методлар, педагогик технологиялар, педагогик 

ва ахборот технологияларини ўқув жараёнида қўллашга бўлган қизиқиш, эътибор кундан-кунга 

кучайиб бормоқда. Бундай бўлишининг   сабабларидан бири, шу вақтгача анъанавий таълимда 

талаба фақат тайёр билимларни эгаллашга ўргатилган бўлса, ҳозир эса замонавий ўрганиб, таҳлил 

қилишларига, ҳатто хулосаларни ҳам ўзлари келтириб чиқаришларига ўргатади . Ўқитувчи   

тарбияланувчига шароит яратади ва шу билан бир қаторда  бошқарувчилик, йўналтирувчилик 

функциясини бажаради. 

Жисмоний тарбия дарс жараёнига янги педагогик технологияни қўллаш масаласига келсак, 

технологиянинг ўзи нима? -деган савол туғилади. Ҳақиқатдан ҳам бир кўринишда жисмоний 

тарбия дарсига янги педагогик технология нима учун қўлланиши керак, бу шунинг учун керакки 

дарс жараёнини яхшилаш орқали ўқувчи-талабаларни ҳар томонлама жисмоний ривожлантириш 

ва жисмоний тайёргарлигини такомиллаштириш учун ҳам янги технологиялардан фойдаланиш 

керак. Ҳар қайси жисмоний тарбия ўқитувчисининг тажрибаси илғор деб топилса, шуни янги 

технология сифатида таълим- тарбия жараёнига қўллаш мумкин. Шунинг учун ҳам жисмоний 

тарбия дарсларини ўтишда янги усуллардан фойдаланиш мақсадга мувофиқдир. 

Биз бундай долзарб бўлган масалага қўл урар эканмиз, бу соҳада тез суръатлар билан кескин 

эътибор бериш кераклигини айтиб ўтмоқчимиз, жисмоний маданият ва спорт айни вақтда 

Ўзбекистонимизни халқаро майдонда ўз ўрнимиз борлигини белгилаб берган вақтда жисмоний 

тарбия дарсларининг миллий истиқлол ғояси томонидан эътиборли томони шундаки ҳар қанча 

қийин бўлмасин фидокорлик билан ўз касбига фидоийлик, мардлик намуналарини кўрсатиб, ўсиб 

келаётган ёш авлодни маънан ва жисмонан соғлом қилиб тарбиялашда ўзимизнинг муносиб 

ҳиссамизни қўшишимиз бугунги кун талабидир. 

Бундай ишларни ҳал этиш учун ҳамма имкониятлар яратиб берилган. Бундай имкониятни 

соҳа мутахассислари ўзларининг вазифалари ва бурчлари деб қабул қиладилар. Бундан шундай 

фикр чиқадики, фан-техника ютуқларининг мислсиз даражада тараққий этиши, ҳамда бу тараққиёт 

натижаларининг оддий инсонлар ҳаётига жуда қисқа муддатларда  кенг кириб келаётганлиги 

билан тавсифланади. Талабаларнинг изланувчанлиги, ижодкорлиги, оз вақт, кам куч сарфлаб 

юқори натижаларни таъминлашида, шунингдек, талабаларнинг ижодий фаолияти 

самарадорлигини оширишда янги педагогик ва ахборот-коммуникацион технологияларидан 

фойдаланиб фаоллаштириши муҳим омил ҳисобланади. 

